
REKLUTAĠĠ
Kap tal-Affarijiet Internazzjonali (ref. VN017)
Koordinatur tas-Sejħiet (ref. VN124)
Maniġer tal-Għotjiet (ref. VN125)
Aġenti temporanji (kuntratti ta' 5 snin)

L-Impriża konġunta SESAR stabbilixxiet 3 proċeduri ta' reklutaġġ li għandhom l-għan li jistabbilixxu 3 listi ta' riserva għal dawn il-karigi li ġejjin:
"Kap tal-Affarijiet Internazzjonali" - Grad AD10
"Koordinatur tas-Sejħiet" - Grad AD09
"Maniġer tal-Għotjiet" - Grad AD06

Il-post tax-xogħol huwa fi Brussell, il-Belġju fejn l-Impriża Konġunta SESAR għandha l-kwartieri ġenerali tagħha u fejn jinsab il-post tal-impjieg.
1. INTRODUZZJONI
1.1. Il-Programm SESAR
Il-Programm tar-Riċerka u l-Iżvilupp dwar il-Ġestjoni tat-Traffiku bl-Ajru tal-Ajru Uniku Ewropew ("SESAR") għandu l-għan li jimmodernizza l-ġestjoni tat-Traffiku bl-Ajru ("ATM") fl-Ewropa u jirrappreżenta l-pilastru teknoloġiku tal-Ajru Uniku Ewropew.

1.2. L-Impriża Konġunta SESAR
Sabiex dan il-programm enormi u ambizzjuż jiġi ġestit b'mod xieraq, inħolqot entità legali skont il-liġi tal-Unjoni Ewropea. L-Impriża Konġunta SESAR ("SJU"), ġiet stabbilita bir-Regolament tal-Kunsill (KE) 219/2007 tas-27 ta' Frar 2007, ir-Regolamenti kif modifikati mir-Regolament tal-Kunsill (KE) 1361/2008 (ir-Regolament SJU) u kif emendati l-aħħar mir-Regolament tal-Kunsill (KE) 721/2014 tas-16 ta' Ġunju 2014.

Aktar informazzjoni dwar l-attivitajiet SESAR JU hija disponibbli fuq: http://www.sesarju.eu.
2. RESPONSABBILTAJIET EWLENIN

2.1. Kap tal-Affarijiet Internazzjonali
Il-Kap tal-Affarijiet Internazzjonali jirrapporta lill-Kap għall-Istrateġija u l-Affarijiet Barranin u huwa responsabbli għall-iżvilupp u l-ġestjoni tar-relazzjonijiet mal-partijiet interessati rilevanti sabiex jiġi żgurat li l-objettivi tekniċi tal-Ġestjoni tat-Traffiku tal-Ajru (ATM) tal-Ewropa huma artikolati sewwa, spjegati u promossi b'saħħa madwar id-dinja u b'mod partikolari fir-rigward tal-kooperazzjoni transatlantika. Taħt ir-responsabbiltà u s-superviżjoni tal-Kap għall-Istrateġija u l-Affarijiet Barranin, il-Kap tal-Affarijiet Internazzjonali għandu:
· Jartikola, jispjega, jippromwovi l-inizjattivi SESAR tal-ATM Ewropej f'Reġjuni tal-ICAO rilevanti inkluż kif xieraq l-iżvilupp ta' relazzjonijiet bilaterali ma' pajjiżi terzi ewlenin;
· Iżomm ir-relazzjoni ta' ħidma mill-qrib mal-Kummissjoni Ewropea u mal-Eurocontrol fuq kwistjonijiet internazzjonali;
· Iżomm ir-relazzjoni ta' ħidma mill-qrib mal-Amministrazzjoni Federali tal-Avjazzjoni u jiġġestixxi l-Pjanijiet ta' Koordinazzjoni relatati mal-anness SESAR-NEXTGEN għall-Memorandum ta' Kooperazzjoni bejn l-UE u l-Istati Uniti; jipparteċipa kif meħtieġ f'laqgħa(t) organizzata/organizzati taħt l-awspiċji tal-Annessi tal-MoC UE-Stati Uniti, iżomm għarfien sħiħ min-naħa tal-SJU tal-pjanijiet ta' azzjoni bejn iż-żewġ organizzazzjonijiet; 
· Jiżgura partiċipazzjoni rilevanti għal fora globali internazzjonali, inkluż l-ICAO, li l-SJU hija involuta fiha (panils, gruppi ta' studji, task forces eċċ) biex jipprovdi l-appoġġ u l-involviment meħtieġ tas-sħubija tal-SJU;
· Iżomm relazzjoni ta' ħidma mill-qrib ma' oqsma rilevanti tad-Delegazzjoni tal-Unjoni Ewropea għall-Istati Uniti u ġewwa l-ICAO b'fokus partikolari fuq l-armonizzazzjoni tal-ATM u l-kwistjonijiet ta' interoperabbiltà;
· Jiżviluppa u jżomm relazzjoni ta' ħidma mill-qrib ma' segretarjati ta' organizzazzjonijiet tal-industrija rilevanti bħalma huma iżda mhux limitati għall-RTCA, is-Soċjetà tal-Inġiniera Awtomotivi (SAE), l-ARINC, il-Fondazzjoni tas-Sigurtà tat-Tajran, l-organizzazzjonijiet u l-assoċjazzjonijiet tal-Linji tal-Ajru Internazzjonali u dawk tal-Istati Uniti u partijiet interessati tal-avjazzjoni rilevanti oħrajn; jistabbilixxi u jżomm relazzjoni mill-qrib mar-rappreżentazzjonijiet tal-industrija tal-UE fl-Istati Uniti; iżomm kollegament mill-qrib mal-uffiċjal xieraq tal-SJU li huwa responsabbli għall-parteċipazzjoni fil-Kunsill tal-EUROCAE biex jistabbilixxi u jżomm artikolazzjoni komuni ta' politika mal-Amerika ta' Fuq;
· Jattendi u jitkellem kif meħtieġ f'isem l-SJU f'fora internazzjonali xierqa;
· Iżomm relazzjoni ta' ħidma mill-qrib mal-unitajiet xierqa tal-SJU b'mod ġenerali u b'mod partikolari mar-relazzjonijiet tal-Kap tal-Partijiet Interessati 
· Iwettaq kompiti addizzjonali kif meħtieġ fl-interessi tal-SJU.

2.2. Koordinatur tas-Sejħiet
Il-Koordinatur tas-Sejħiet huwa responabbli għall-ġestjoni taċ-ċiklu tal-ħajja tas-sejħiet tal-SJU ta' H2020. Taħt ir-responsabbiltà u s-superviżjoni tal-Kap għall-Iżvilupp u t-Twassil, il-Koordinatur tas-Sejħiet għandu:
· Imexxi u jissorvelja l-ippjanar, il-ġestjoni u l-monitoraġġ ġenerali tas-sejħiet għal proposti, u evalwazzjonijiet li jwasslu għal ftehimiet tal-proġetti/għotjiet, inkluż:
· Jaġixxi bħala intermedjarju bejn il-Maniġers tal-Għotjiet / Uffiċjali tal-Proġetti u s-servizzi ta' appoġġ ta' H2020 għall-preparazzjoni tas-sejħa (H2020 Fażi GAP) u matul iċ-ċiklu tal-ħajja tas-sejħa. Istruzzjonijiet dwar il-konfigurazzjoni tal-SEP (sottomissjoni u evalwazzjoni) u lill-GMSS (maniġment tal-għotjiet) jistgħu jingħataw biss mill-koordinatur tas-sejħiet jew mid-delegati tiegħu/tagħha;
· Jiddefinixxi l-passaport tas-sejħa u d-dettalji tiegħu (f'CPS) u jipprovdi informazzjoni oħra dwar is-sejħa għall-pubblikazzjoni fuq il-PP (bl-użu tas-CAP);
· Jissottometti tfassil, ittestjar, ftuħ, monitoraġġ tas-sottomissjoni u tal-għeluq tas-sejħa (Sottomissjoni tal-SEP u dashboard tal-koordinatur tas-sejħiet);
· Jiġġestixxi l-evalwazzjoni tal-proposti sottomessi għas-sejħa: Tfassil tal-Evalwazzjoni tal-SEP, il-kontroll tal-eliġibbilità u r-reviżjoni tal-evalwazzjoni (Għodda ta' rimedju);
· Jitlob servizzi ta' appoġġ għall-evalwazzjoni tal-REA.C3 (loġistika, ippjanar) biex jiġi żgurat li d-dispożizzjonijiet ta' sikurezza jkunu qegħdin jiġu osservati;
· Jikkoordina t-tim ta' Maniġers tal-Għotjiet / Uffiċjali tal-Proġett u jikkontribwixxi għal ambjent tax-xogħol li huwa produttiv u armonizzat;
· Jipprovdi sorveljanza tal-emenda għall-proċess tal-Għotja b'konformità mar-regoli applikabbli tal-H2020 u f'koordinazzjoni mal-verifika responsabbli u mal-awtorità ta' approvazzjoni tal-SJU (pereżempju, l-allinjament ta' bidla mal-objettivi u l-ippjanar ġenerali tal-SJU), u l-Maniġer tal-Programm relatat (pereżempju, ammissibbilità tal-bidliet proposti, konsiderazzjoni tar-rakkomandazzjonijiet tal-SJU, implimentazzjoni tal-emendi);
· Jissorvelja u jikkoordina l-attivitajiet ta' rapportar (pereżempju, bħala input għar-rapport tal-attività annwali) fir-rigward tas-sejħiet u l-valutazzjoni;
· Jissorvelja u jikkoordina l-monitoraġġ u s-segwitu tas-sejħa f'kollaborazzjoni mill-qrib mal-Maniġers tal-Għotjiet / Uffiċjali tal-Proġett;
· Jikkontribwixxi għall-implimentazzjoni tal-obbligi tal-SJU fir-rigward tad-disseminazzjoni tar-riżultati tal-proġett;
· Iwettaq kompiti addizzjonali kif meħtieġ fl-interessi tas-servizz.

2.3. Maniġer tal-Għotjiet
Il-Maniġer tal-Għotjiet huwa responabbli għall-ġestjoni ta' portafoll tal-Għotjiet SESAR. Taħt ir-responsabbiltà tal-Kap għall-Iżvilupp u Twassil u l-koordinazzjoni tal-Koordinatur tas-Sejħiet, il-Maniġer tal-Għotjiet għandu:

1. Jappoġġja l-preparazzjoni, il-pubblikazzjoni, l-evalwazzjoni, l-għażla u l-aġġudikazzjoni tas-sejħa:
· Bl-għajnuna tal-Koordinatur tas-Sejħiet u l-Maniġers tal-Programm, jiżgura ppjanar, koordinazzjoni u preparazzjoni ġenerali tas-sejħiet għall-proposti fl-oqsma tar-Riċerka Esploratorja H2020, ir-Riċerka u l-Validazzjoni Industrijali u t-Turija fuq Skala Kbira Ħafna għall-ATM u kwalunkwe parti rilevanti oħra tal-programm;
· F'kollaborazzjoni mal-Koordinatur tas-Sejħiet, jappoġġja t-tnedija, il-ġestjoni u l-monitoraġġ tas-sejħiet għall-proposti inkluż il-ħolqien ta' kuntratti ta' esperti, validazzjoni ta' entità legali u konferma tal-kontribuzzjonijiet tal-esperti;
· Jiżgura l-ippjanar u l-koordinazzjoni tal-għażla jew ir-rifjut tal-proposti, wara sejħiet għall-proposti għal SESAR 2020, ir-Riċerka Esploratorja, ir-Riċerka Industrijali u l-Validazzjoni fuq Skala Kbira Ħafna għall-ATM (jiġifieri, organizzazzjoni tal-evalwazzjoni).
· Jappoġġja lill-Koordinatur tas-Sejħiet fit-tranżizzjoni minn evalwazzjoni/aġġudikazzjoni għall-attivitajiet ta' preparazzjoni tal-għotja;
· Imexxi l-attivitajiet ta' preparazzjoni għall-ftehim dwar l-għotja (H2020 Fażi GAP) bl-appoġġ mill-Maniġer tal-Programm assenjat u jiżgura l-impenn tal-Esperti SJU ATM neċessarji kif meħtieġ, dan jinkludi wkoll l-organizzazzjoni ta' kwalunkwe etika indipendenti jew kwalunkwe involviment ieħor ta' esperti;
· Matul il-preparazzjoni għall-ftehim dwar l-għotja, ifittex parir mill-Ippjanar u Rapportar tal-Kwalità Korporattiva, mill-Appoġġ Korporattiv u mis-setturi Legali u finanzjarji meta meħtieġ.

2. Jiġġestixxi l-Għotjiet (iċ-ċiklu tal-ħajja kollu):
· Jistabbilixxi arranġamenti ta' rapportar u monitoraġġ xierqa għal kull għotja, il-pjan ta' ħlas tagħha u l-arranġamenti ta' finanzjament minn qabel f'konformità mar-regoli applikabbli ta' H2020;
· Jiżgura l-manutenzjoni tal-Għotja f'sistemi H2020 b'riżultati mill-proċessi ta' Maniġment tal-Programm (pereżempju Valutazzjoni tar-Riżultat, rapport Gate) u jiżgura l-impenn ta' esperti indipendenti, meta meħtieġ; 
· Jipprovdi sorveljanza tal-emenda għall-proċess tal-Għotja b'konformità mar-regoli applikabbli tal-H2020 u f'koordinazzjoni mal-verifika responsabbli u mal-awtorità ta' approvazzjoni tal-SJU (pereżempju, l-allinjament ta' bidla mal-objettivi u l-ippjanar ġenerali tal-SJU), u l-Maniġer tal-Programm relatat (pereżempju, ammissibbilità tal-bidliet proposti, konsiderazzjoni tar-rakkomandazzjonijiet tal-SJU, implimentazzjoni tal-emendi);
· Jipproduċi rapporti/minuti dwar il-laqgħat u jipprovdi appoġġ/tagħrif ġenerali lil persunal ieħor tal-SJU dwar l-għarfien speċjalista tal-H2020;
· Jipprovdi assistenza fil-monitoraġġ, l-awditjar tal-kwalità u evalwazzjoni tal-programm, inkluż l-impatt tal-attivitajiet SESAR;
· Fil-kapaċità tad-detentur tal-impjieg bħala Aġent Inizjatur Operattiv jagħti bidu għall-aspetti finanzjarji u baġitarji ta' għotjiet imwettqa taħt ir-responsabbiltà tiegħu/tagħha.

Apparti r-responsabbiltajiet tiegħu fir-rigward tal-maniġment tal-Għotjiet ta' SESAR u skont l-għarfien espert rilevanti tiegħu, il-maniġer tal-Għotjiet jista' jintalab jikkontribwixxi permezz ta' rapportar funzjonali lill-Kap tal-Qasam rilevanti għal attivitajiet ewlenin oħrajn tal-SJU bħal:
· Tmexxija teknika u operattiva tal-ATM;
· Għarfien espert trasversali dwar oqsma bħall-RPAS (Droni), Ċibersigurtà, Sikurezza.
3. KRITERJI TA' ELIĠIBBILTÀ MEĦTIEĠA
Il-kandidati sejrin jiġu kkunsidrati għall-fażi tal-għażla fuq il-bażi tal-kriterji li ġejjin li jridu jiġu ssodisfati sad-data ta' għeluq għas-sottomissjoni tal-applikazzjonijiet.

3.1. Kwalifiki Minimi Meħtieġa
Livell ta’ edukazzjoni li jikkorrispondi għal studji universitarji mitmuma f'qasam xieraq ta' studju attestati b’diploma meta l-perjodu normali tal-edukazzjoni universitarja jkun erba’ snin jew iżjed,
Jew
Livell ta’ edukazzjoni li jikkorrispondi għal studji universitarji mitmuma f'qasam xieraq ta' studju attestati b’diploma meta l-perjodu normali tal-edukazzjoni universitarja jkun tliet snin u, wara l-kisba tal-grad tal-Università, il-kandidat irid ikollu esperjenza professjonali adegwata ta' minn tal-inqas sena.

3.2. Esperjenza Professjonali Minima
Minn tal-inqas 5 snin (AD06)[footnoteRef:1], 12-il sena (AD09)[footnoteRef:2] jew 14-il sena (AD10)[footnoteRef:3] ta' esperjenza professjonali ppruvata wara l-kisba tal-kwalifiki minimi meħtieġa f'qasam relatat man-natura tar-responsabbiltajiet ewlenin, preferibbilment f'ambjent ta' riċerka. [1:  Kariga ta' Maniġer tal-Għotjiet]  [2:  Kariga ta' Koordinatur tas-Sejħiet]  [3:  Kariga ta' Kap tal-Affarijiet Internazzjonali] 


3.3. Għarfien ta' Ħiliet Lingwistiċi Minimi Meħtieġa
Għarfien profond ta' waħda mil-lingwi tal-Unjoni Ewropea u għarfien sodisfaċenti ta' lingwa oħra tal-Unjoni Ewropea sal-punt meħtieġ biex ikunu jistgħu jitwettqu d-dmirijiet tal-kandidat, huma obbligatorji. 

3.4. Barra minn hekk sabiex ikun eliġibbli, il-kandidat irid:
· Ikun ċittadin nazzjonali ta' Stat Membru tal-Unjoni Ewropea jew tal-Organizzazzjoni Ewropea għas-Sikurezza tan-Navigazzjoni bl-Ajru (Eurocontrol)[footnoteRef:4]; [4:  Ħlief għall-kariga ta' Kap tal-Affarijiet Internazzjonali] 

· Ikun issodisfa kull obbligu impost mil-liġijiet dwar is-servizz militari;
· Ikun intitolat għad-drittijiet kollha bħala ċittadin[footnoteRef:5]; [5:  Qabel il-ħatra, il-kandidat li jintgħażel sejjer jintalab jipprovdi ċertifikat tal-kondotta mill-pulizija li jikkonferma n-nuqqas ta’ kwalunkwe rekord kriminali.] 

· Ikun fiżikament kapaċi biex iwettaq id-doveri relatati mal-kariga[footnoteRef:6]. [6:  Qabel il-ħatra, il-kandidat li jintgħażel għandu jiġi eżaminat medikament sabiex l-SJU tkun tista' sserraħ rasha li l-kandidat jissodisfa r-rekwiżiti tal-Artikolu 12 (2) (d) tal-Kondizzjonijiet tal-Impjieg Applikabbli għall-Aġenti l-Oħra tal-Unjoni.] 


4. INFORMAZZJONI ADDIZZJONALI

Rekwiżiti oħrajn, dettalji sħaħ tar-rwol, kif ukoll aktar dettalji dwar il-proċess tal-għażla, l-intervista u l-ittestjar jinsabu fl-avviż twil tal-post battal li jista' jitniżżel mis-sit web tal-opportunitajiet għall-karrieri tal-SJU: http://www.sesarju.eu/sesar-vacancies. L-applikazzjonijiet għandhom jiġu ppreżentati wara l-proċedura deskritta fl-avviż tal-post battal.

Il-kandidat magħżul sejjer jiġi rreklutat bħala Aġent Temporanju (l-Artikolu 2f) fuq kuntratt inizjali fiss ta’ ħames snin li jista’ jiġġedded.

Aktar informazzjoni dwar id-drittijiet u l-kondizzjonijiet ta' impjieg tista' tinstab fid-dokument li ġej: 
http://eur-lex.europa.eu/LexUriServ/LexUriServ.do?uri=CONSLEG:1962R0031:20140101:MT:PDF


[bookmark: _GoBack]Data ta' għeluq għall-applikazzjonijiet: 30 ta' April 2016 fil-23:00 ħin ta' Brussell.

